
Agiunta 2: Glossari 

Gieus per daners: Gieus che mettan en vista in gudogn monetar u in auter 
avantatg pecuniar, sch'i vegnan mess daners u sch'i vegn 
concludì in act giuridic (art. 3 
lit. a LGD). 

Lottarias: Gieus per daners, als quals po sa participar in dumber 
illimità u almain in dumber fitg grond da persunas e tar ils 
quals il resultat vegn determinà cun trair la sort en la 
medema moda u cun ina procedura sumeglianta (art. 3 lit. 
b LGD). 

Scumessas da sport: Gieus per daners, tar ils quals il gudogn dependa da la 
predicziun gista da l'andament u dal resultat d'in 
eveniment da sport (art. 3 lit. c LGD). 

Gieus d'inschign: Gieus per daners, tar ils quals il gudogn dependa dal 
tuttafatg u per gronda part da l'inschign dal giugader 
(art. 3 lit. d LGD). Exempels da quai èn dar jass, dar 
schah sco er automats da gieus d'inschign automatisads. 

Gieus da gronda extensiun: Lottarias, scumessas da sport e gieus d'inschign che 
vegnan realisads ubain en moda automatisada ubain sin 
nivel interchantunal ubain online (art. 3 lit. e LGD). 

Gieus da pitschna extensiun: Lottarias, scumessas da sport e gieus d'inschign che na 
vegnan realisads ni en moda automatisada ni sin nivel 
interchantunal ni online. Latiers tutgan lottarias pitschnas, 
scumessas da sport localas sco er turniers da poker 
pitschens (art. 3 lit. f LGD). 

Lottarias da divertiment: Furma speziala da lottarias pitschnas che vegnan 
realisadas ad in'occurrenza da divertiment, da las qualas 
ils gudogns consistan exclusivamain da premis materials, 
tar las qualas l'emissiun dals numers da lottaria, il trair la 
sort e la consegna dals gudogns succedan en in connex 
direct cun l'occurrenza da divertiment e da las qualas il 
maximum da la summa da tut las messas è bass (art. 41 
al. 2 LGD). Quests gieus èn enconuschents sut las 
noziuns da "tombolas" u "lottos" e vegnan realisads per il 
pli d'uniuns localas. 

Gieus da casino: Gieus per daners, als quals po sa participar mo in dumber 
stretgamain limità da persunas; exceptads èn las 
scumessas da sport, ils gieus d'inschign ed ils gieus da 
pitschna extensiun (art. 3 lit. g LGD). Quests gieus 
vegnan realisads en casinos. Exempels èn roulette, 
blackjack, rodas da lottaria sco er automats da gieus da 
fortuna. 

Automat da gieus da fortuna: Apparat, nua ch'i vegn lantschà in gieu tras ina messa da 
daners. Il resultat dal gieu dependa dal tuttafatg u per 
gronda part da la casualitad. Als giugaders vegnan 
empermess in gudogn monetar u material ubain auters 
avantatgs finanzials. Automats da gieus da fortuna 

dastgan vegnir purschids mo en casinos. Exempels sa 
chattan sin la glista dals gieus realisads fin ils 31 da 
december 2018 en furma automatisada e permess en ils 
casinos (da consultar sut: pagina iniziala ESBK  > 
Aufsicht über die Spielbanken > Spielbanken, consultada 
ils 7 da mars 2019). 

Automat da gieus d'inschign: Apparat, nua ch'i vegn lantschà in gieu tras ina messa da 
daners. Il resultat dal gieu dependa dal tuttafatg u per 
gronda part da l'inschign dals giugaders. Als giugaders 
vegnan empermess in gudogn monetar u material ubain 
auters avantatgs finanzials. Automats da gieus d'inschign 
dastgan vegnir purschids ordaifer casinos, nun ch'il dretg 
chantunal als scumondia.  

Automat da gieus da divertiment: Apparat, nua ch'i vegn per regla lantschà in gieu cun 
metter munaida en sia bucca. Il resultat dal gieu dependa 
da la casualitad e/u da l'inschign dals giugaders. Als 
giugaders na vegnan empermess nagins gudogns 
monetars u materials ubain auters avantatgs finanzials. I 
na sa tracta qua betg d'in gieu per daners en il senn da la 
lescha da gieus per daners. Exempels per quai èn 
automats da flipper, gieus da darts, irals da tgeiels da 
maisa, apparats da tir e gieus da video senza gudogns 
monetars. 


